
至真州再和二首

作者：蘇軾　北宋

本作品收錄於《東坡全集�》

老手王摩詰，窮交孟浩然。

論詩曾伴直，話舊已忘年。

北上難陪驥，東行且趁船。

離亭花映肉，醉眼鷺窺蓮。

柂轉三山沒，風回五兩偏。

荒祠過瓜步，古甃墮松巔。

聞道清香閣，新篘白玉泉。

莫教門掩夜，坐待月流天。

小院檀槽鬧，空庭樺獨煙。

公詩便堪唱，為付小嬋娟。

公顏如雪柏，千載故依然。

至真州再和二首

笑我無根柳，空中不待年。

肯留歸闕旆，坐待逆風船。

特許門傳鑰，那知箭起蓮。

相逢月上後，小語坐西偏。

流落千帆側，追思百尺巔。

躬耕懷谷口，水石羨平泉。

茅屋歸元亮，霓裳醉樂天。

行聞宣室召，歸近禦爐煙。

未用歌池上，隨宜教李娟。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 2 / 2


